SOKNERÅDSMØTE FOR VALESTRAND OG FØRDE SOKN
VALESTRAND KULTURKYRKJE 16.04.24. KL 1800.

Desse møtte :  Arild Steinsland, Tor Helge Hardeland, Sigmund Skard,          Tove M.B. Ottesen, Anne Marit Fisketjøn, Jostein Valen, Else M. Egenberg, Solveig Brynjelsen og Wenche Strømøy.
Tor Helge ønskte oss alle velkommen.  Han gav deretter ordet til Arild som heldt ord for dagen før me starta på saklista.

Sak 27/24	Godkjenning av innkalling, sakliste og referat.
Det var ingen merknader til innkalling og sakliste.  To av medlemmene hadde ikkje fått referat frå sist møte.  Dei skreiv opp e-mail adressa si og så får me sjekke om det er der feilen ligg og prøve på ny.

Sak 28/24	Årsmøte i soknet.
Tor Helge la fram eit utkast til årsmelding.  Ho var bra, kort og konsis.  Han fyller inn med nokre tall som foreløpig mangla, og kopierer ho deretter opp.         Det blir årsmøte på førstkomande søndag i Førde kyrkje, rett etter gudstenesta og kyrkjekaffi.

Sak 29/24 og 30/24	Gudstenester / Arrangement som har vore og kjem,
Det har vore ein oppgang i talet på frammøtte i kyrkja i påskehelga i år, og dette er gledeleg.  Me har tidlegare fått ei liste over gudstenester med dato, stad og tid framover til 010924. Her kjem likevel ein gjennomgang :   
· Gudsteneste i Førde kyrkje 210424 kl 1100. Eit stort barnekor deltar.
· Gudsteneste i Valestrand kyrkje 280424 kl 1100.
· Ung messe i Sveio kyrkje 050524 kl 1800
· Gudsteneste i Sveio kyrkje Kristi Himmelfartsdag kl 1100.
· 17. mai er det gudsteneste i alle fire kyrkjer/kapell.
· 1. pinsedag - 19. mai er det gudsteneste i Sveio kyrkje kl 1100
· 020624 feirer kyrkja kristenretten, og det blir ei gudsteneste i Moster Amfi.  Her er det fullt, men det vil bli sett opp eit telt utanfor som rommer mykje folk.  Det blir elles overført på NRK.
· Medarbeidarfest på Soknehuset onsdag 050624 kl 1800.  Eikeland frå NMS deltar og snakkar om Claas-prosjektet i Pakistan.  Både ordførar og prost deltar, og det blir kick-off for dette prosjektet.  Me er gjester på denne festen, og må melde oss på.
· 090624 – Gudsteneste i Førde kyrkje – Skaparverkets dag – dåp.
· 150624 – Podium Festivalen – Podium Valen International Festival.     Harald Hårfagre framfører konsert i Kulturkyrkja kl 1800 – 1930.
· Helga etter – 230624 – er det gudsteneste i Valestrand Kulturkyrkje med kyrkjekaffi i Valen heimen etterpå der det speles, synges og opptres 
· 200624 – Felles soknerådsmøte på Soknehuset kl 1800 (diakoni-sak)
· Det blir open kyrkje i sommar med kunstutstilling v/Wenche Eidsvåg.
· Olsok blir det gudsteneste i Valen kapell v/prost Svein Arne Theodorsen
· Bispevisitas i Sveio  100924 – 150924. Den nye biskopen kjem på besøk. Det blir arrangert ein kulturkveld i Valestrand Kulturkyrkje sannsynlegvis 110924.  Kulturkyrkja har 20 års jubileum i år, og det blir laga til ein kveld med ulike krefter frå Valestrand – mannskoret, forfatterar, Valenheimen.  Gjenbruksløa blir besøkt på lørdagen.  Søndagen blir det visitas- gudsteneste i Sveio med visitasrapport etterpå. 
Sak 31/24	Fasteaksjonen.
Fasteaksjonen vart gjennomført på ein grei måte.  Flinke konfirmantar som stilte opp 100 %.  Me veit ikkje før i juni kor mykje pengar som kom inn via vips, men berre i kontanter kom det inn ca 44 000 kr.
Sak 32/24	Ymse.		
Arbeidet med gravplassen på Eikeland er nå stort sett ferdig. Asfaltarbeidet er ferdig, og det er kun gras som manglar. Gravplassen kan vigslast, og ein muleg dato for dette er 130624 kl 1800 (det avheng om prosten kan kome då)  Vigslinga vil foregå slik : Gjennomgang av heile prosjektet – forbønn – vigsling.  Deretter blir det kyrkjekaffi inne i kapellet.

Neste møte i soknerådet : 13.06.24 kl 1630 – 1730 på Eikeland kapell
  
Wenche Strømøy – referent.
 		 
